
Përdorimi i internetit në Maqedoni arrin 27%  
 
Sondazhet e fundit tregojnë rritje të madhe të depërtimit të internetit 
  
Në bazë të një sondazhi të kryer nga një kompani me bazë në Shkup, Media dhe Marketing 
Strategjik, gati një e treta e qytetarëve të Maqedonisë përdorin internetin rregullisht dhe 
përafërsisht gjysma e qytetarëve përdorin kompjuterin. 
 
Gjatë 6 muajve të fundit duket se është shënuar  një rritje e rëndësishme, përderisa rritje më e 
madhe haset në mesin e përdoruesve të rinj (4 deri 19 vjeç). Ky sondazh u financua nga 
Agjencia për zhvillim ndërkombëtar e Shteteve të Bashkuara të Amerikës (USAID), pjesë e 
misionit të SHBA-së në Shkup.  
 
Rezultati tregon një rritje të madhe në krahasim me sondazhet e mëhershme të kryera gjatë 
viteve 2002-2003, në të cilat thuhet se përdorimi nëpër shtëpi është rreth 4-7%, duke përdorur 
metodologji të ndryshme.  
 
“Jam e lumtur kur shoh se përdorimi i internetit në Maqedoni është rritur dhe shpresoj që do të 
vazhdojë të rritet”, tha ambasadorja e SHBA-ve Gillian Milovanovic, në një deklarate të 
përgatitur për publikimin e sondazhit. “Shpresoj se shumë më tepër njerëz do ta kuptojnë se 
interneti është dhe duhet të jetë pjesë e jetës së tyre të përditshme profesionale, përveç asaj që 
është zbavitje. 
 
Sondazhi për përdorimin e internetit dhe kompjuterëve, i kryer prej 28 mars deri në 3 prill 2006, 
ku u përfshinë 1017 të anketuar, është bazuar në standardet e Bashkimit Evropian. Një 
sondazh i njëjtë do të bëhet edhe vitin e ardhshëm. Sondazhi është përpiluar të identifikojë lëmi 
ku ka rritje në fushën e informatikës.  
 
“Bota po ndryshon çdo ditë e më shumë dhe lidhja me internet siguron përparësi të shumëfishta 
për ata të cilët janë të lidhur me internet në krahasim me ata që nuk e përdorin atë”, tha Z. 
Glenn Strachan, Udhëheqës i projektit të USAID-it “Maqedonia ndërlidhet”.  
 
Tre përfundimet kryesore nga sondazhi janë: 



 
 

 
 

• Përdorimi i përgjithshëm i internetit dhe kompjuterëve është 43% dhe 27%, përkatësisht, 
që tregon se orvatjet për rritje në qasje funksionojnë. 

• Përdorimi shtëpiak i internetit dhe kompjuterëve është 37% dhe 13%, përkatësisht, që 
tregon se tregu për rritjen e teknologjisë informative është në nivel ( në Shkup 48% të 
qytetarëve kanë kompjuter në shtëpi, përderisa 21% kanë qasje në internet në shtëpitë e 
tyre) 

• 8% të përdoruesve të internetit filluan të përdorin internet para 6 muajsh dhe numri më i 
madh i përdoruesve të “rinj” janë rini, gjë që tregon se të kesh në dispozicion internetin 
në shkollë, bën dallim.    

 
Kopjet e sondazhit mund të shkarkohen nga faqja http://macedonia.usaid.gov  
 
SHËNIME DERI TE REDAKTORËT: 
 
Populli amerikan, përmes USAID-it, në Maqedoni ka investuar më shumë se 450 milionë dollarë 
që nga viti 1993. Për momentin po zbatohen mbi 20 projekte me vlerë prej më shumë se 30 
milionë dollarë në vit. Këto projekte janë të përpiluara me qëllim të mbështetjes së kalimit të 
Maqedonisë në demokraci multietnike të bazuar në tregun e lirë. Ato përfshijnë nisma për 
përshpejtimin e rritjes ekonomike, për zhvillimin e institucioneve demokratike dhe për edukimin 
e qytetarëve për një ekonomi moderne. USAID-i bashkpunon me më tepër se 100 shtete.  Për 
më shumë informata 
vizitoni faqen http://macedonia.usaid.gov . 
 
 


